
Níl mo ghrá-sa 





Mar bhláth na n-airní





A bhíonn i nGairdín





(nó ar chrann ar bith)





is má tá aon ghaol aige





le nóiníní





Is as a chluasa a fhásfaidh siad





(nuair a bheidh sé ocht dtroigh síos)





ní haon ghlaise cheomhar





iad a shúile





(táid róchóngarach dá chéile





ar an gcéad dul síos)





Is más slim í síoda





tá ribí a ghruaige





(mar bhean dhubh Shakespeare)





ina wire deilgní.





Ach is cuma sin.





Tugann sé dom 





Úlla





(is nuair a bhíonn sé





i ndeá-ghiúmar caora



        fíniúna) 
